


         PRIJEDLOG 

Na osnovu člana 37. stav 1. tačka f) Ustava Zeničko-dobojskog kantona i člana 27. 

stav 1. tačka 2) Zakona o zaštiti i spašavanju ljudi i materijalnih dobara od prirodnih i drugih 

nesreća („Službene novine Zeničko-dobojskog kantona broj: 39/03, 22/06 i 43/10), a u vezi sa 

članom 8. stav (1) Zakona o nadležnostima kantonalnih organa Zeničko-dobojskog kantona u 

oblasti zaštite i spašavanja ljudi i materijalnih dobara od prirodnih i drugih nesreća 

(„Službene novine Zeničko-dobojskog kantona“, broj: 9/08 i 6/11), Skupština Zeničko-

dobojskog kantona, na __. sjednici, održanoj dana __.__.2025. godine, d o n o s i  

 

 

 

 

O D L U K U  
o donošenju Programa razvoja zaštite i spašavanja od prirodnih i drugih nesreća 

Zeničko-dobojskog kantona za period 2025. - 2031. godine 

 

 

 

 

Član 1. 

(Predmet Odluke) 

Ovom Odlukom donosi se Program razvoja zaštite i spašavanja od prirodnih i drugih 

nesreća Zeničko-dobojskog kantona za period 2025. – 2031. godine, koji je sastavni dio ove 

Odluke. 

 

 

 

Član 2. 

(Stupanje na snagu Odluke i objavljivanje) 

 Ova Odluka stupa na snagu narednog dana od dana objavljivanja u „Službenim 

novinama Zeničko-dobojskog kantona“.  

 

 

 

 

Broj:                               /25           PREDSJEDAVAJUĆI 

Datum, __.__.2025. godine 

Z e n i c a                   Ćazim Huskić 

  

 

   

 

 

 

 

 

 

 

 

 



O B R A Z L O Ž E NJ E 

PRAVNI OSNOV 

 

Na osnovu člana 8. stav (1) Zakona o nadležnostima kantonalnih organa Zeničko-

dobojskog kantona u oblasti zaštite i spašavanja ljudi i materijalnih dobara od prirodnih i 

drugih nesreća („Službene novine Zeničko-dobojskog kantona“, broj: 9/08 i 6/11) Skupština 

Zeničko-dobojskog kantona donosti Program razvoja zaštite i spašavanja od prirodnih i 

drugih nesreća u Zeničko-dobojskom kantonu za period 2025. - 2031. godina. 

 

RAZLOZI DONOŠENJA 

 

Članom 27. stav 1. tačka 2) Zakona o zaštiti i spašavanju, kanton donosi Program 

razvoja. Ovim Programom razvoja osigurat će se neprekidan planski proces razvoja cjelovitog 

sistema zaštite i spašavanja na području Kantona čime će se: 

 

− unaprijediti provođenje Zakona o zaštiti i spašavanju ljudi i materijalnih dobara od 

prirodnih i drugih nesreća, Zakona o zaštiti od požara i vatrogastvu, kao i drugih 

zakonskih i podzakonskih propisa koji određuju ovu oblast; 

− stvoriti uslove za dugoročno planiranje i razvoj struktura civilne zaštite, njihovo 

opremanje, obučavanje i uvježbavanje za provođenje preventivnih i operativnih mjera 

zaštite i spašavanja; 

− osigurat će se racionalna, ravnomjerna, ekonomična i efikasna upotreba snaga i 

sredstava u akcijama zaštite i spašavanja ljudi i materijalnih dobara na cjelokupnom 

prostoru Zeničko-dobojskog kantona; 

− objezbjedit će se bolja sigurnost ljudi i imovine na području cijelog Kantona; 

− stvorit će se potrebne pretpostavke za pružanje pomoći susjednim i drugim kantonima 

i općinama; 

− objezbjedit će se pravovremeno, stručno i efikasno izvršavanje zadataka iz oblasti 

zaštite i spašavanja ljudi i materijalnih dobara. 

 

U izradi Programa razvoja osim Kantonalne uprave civilne zaštite kao nosioca izrade 

Programa razvoja učestvovala su sva kantonalna ministarstva, kantonalne uprave i 

grad/općine u Zeničko-dobojskom kantonu. 

 

Nakon dobijenih podataka, prijedloga i sugestija svih kantonalnih ministarstava i drugih 

organa kantonalne uprave, grad/općine, Kantonalni štab civilne zaštite je na svojoj redovnoj 

47. sjednici održanoj dana 16.09.2025. godine dao saglasnost na Program razvoja i predložio 

da se uputi na razmatranje Vladi Kantona.  

 

FINANSIJSKI EFEKTI 

 

Za realizaciju Programa razvoja nisu potrebna dodatna sredstva osim ona koja su 

planirana budžetom. 

 

 










































































































































































































